
Inatsisartut suleriaasianni § 37 naapertorlugu apeqqummut nassiussannut qujanaq. 
Apeqqutit matuma kinguliani allanneqarpoq, akissummillu malitseqarluni. 

Apeqqut 1: Avannaani umiarsualiviit aserfallattaalineqarnissaannut qanoq 
tulleriaarisoqassanersoq saqqummiunneqarnikuuvoq. Tamatuma malitsigisaanik 
Uummannap umiarsualiviata ilaatigut 2018-mi pitsanngorsarnissaa 
akuersissutigineqarluni aningaasanik immikkoortitsivigineqarpoq. 

Tamanna qaqugu aallartissava? 

Akissut: 2017-imi ukiakkut ataatsimiinnermi Inatsisartut Uummannami talittarfiup, 
Qaanaami sapusiassap aamma Kangerlussuarmi umiarsualivissap 
pilersaarusiornissaanut atugassanngortitsinissamullu aningaasaliipput. Uummannami 
talittarfimmut pilersaarusiorneq 2018-ip naanerani /2019-ip aallartinnerani 
aallartinneqassaaq, 2019-imi atugassanngortitsinissaq siunnerfigineqarluni. 

Ineqarnermut Attaveqaqatigiinnermullu Naalakkersuisoqarfiup Avannaata Kommunia 
sap. ak. 22-mi 2018-mi Uummannami talittarfik pillugu aallarniutaasumik 
ataatsimeeqatigivaa. 2018-imi ukiakkut Uummannami atuisut 
ataatsimeeqatigineqassapput. 

Neriuppunga qulaani allaqqasuni apeqquteqaatit akineqartoq. 

